
Shri Naranarayanadeva Prarthana Stotram

ಶ್ರೀನರನಾರಾಯಣದೇವಪ್ರಾರ್ಥನಾಸ್ತೋತ್ರಂ

ಅವತೀರ್ಯ ನಿಜಾಕ್ಷರಾತ್ಪರಾದಿಹ ಮೂರ್ತ್ಯಾಂ ಬದರೀವನೇ ಸ್ಥಿತಃ .
ಭುವಿ ಭಾರತಜೀವಶರ್ಮಣೇ,ನರನಾರಾಯಣದೇವ !ಪಾಹಿ ಮಾಂ .. 1..

ಯದುಪರ್ಯಭವತ್ಕೃಪಾ ತವ,ಸ ನರೋ ದೃಷ್ಟುಮಿಹಾರ್ಹರ್ತೀಕ್ಷಣಂ .

ನ ಪರಃ ಸುರಸತ್ತಮೋನ್ಯಥಾ,ನರನಾರಾಯಣದೇವ !ಪಾಹಿ ಮಾಂ .. 2..

ಪ್ರಥಿತಂ ಚ ಬೃಹದವ್ರತಂ ತ್ವಯಾ,ಜನತಾಯಾನಿಜಧಾಮಲಬ್ಧಯೇ .

ಅವಬೋಧನಮುತ್ತಮಂ ಭುವಿ,ನರನಾರಾಯಣದೇವ !ಪಾಹಿ ಮಾಂ .. 3..

ಜಗತೋ ಜನನಂ ಹಿ ಪಾಲನಂ,ಪ್ರಲಯಂ ಚಾಪಿ ಕರೋಷಿ ನಿತ್ಯದಾ .

ರಜಸಾ ತಮಸಾ ಚ ಸತ್ತ್ವತೋ,ನರನಾರಾಯಣದೇವ !ಪಾಹಿ ಮಾಂ .. 4..

ಋಷಿರೂಪಧರಂ ತಪಶ್ಚರಂ,ಹ್ಯವಮನ್ಯೇತ ಕದಾಪಿ ಕಶ್ಚನ .

ಸ ಭವೇತ್ಸತತಂ ಚ ನಾರಕೀ,ನರನಾರಾಯಣದೇವ !ಪಾಹಿ ಮಾಂ .. 5..

ತವರ್ಮೂರ್ತಿರಿಯಂ ಸುಖಾಪ್ತಯೇ ಜನತಾಯಾಃ ಕಿಲ ತಾಪಶಾಂತಯೇ .

ಮರಣಸ್ಯ ಜಯಾಯ ನಿತ್ಯದಾ,ನರನಾರಾಯಣದೇವ !ಪಾಹಿ ಮಾಂ .. 6..

ಜಗದನ್ಯತನುರ್ಸ್ತಥಾವಿತುಂ,ಧರಸಿ ತ್ವಂ ಚಯುಗೇ ಯುಗೇದ್ಯ ವೈ .
ಹರಿಕೃಷ್ಣತನುಸ್ತ್ವಯಾ ಧೃತಾ,ನರನಾರಾಯಣದೇವ !ಪಾಹಿ ಮಾಂ 7..

ವಿಧಿಶಂಭುಮುಖಾಮರವ್ರಜಶ್ಚರಣೌ ತೇ ಸತತಂ ಸಮರ್ಚತಿ .

ಪರಮಾದರತಶ್ಚ ಚಿಂತತಿ,ನರನಾರಾಯಣದೇವ !ಪಾಹಿ ಮಾಂ .. 8..

ಇತಿ ಶ್ರೀನರನಾರಾಯಣದೇವಪ್ರಾರ್ಥನಾಸ್ತೋತ್ರಮ್ಂ ಸಂಪೂರ್ಣಂ .

